
Decreto 101/2025, do 27 de outubro, polo que se modifican o Decreto 142/2016, do 22
de setembro, polo que se modifican as normas reguladoras do Instituto Enerxético
de Galicia e se aproban os estatutos da Axencia Instituto Enerxético de Galicia, e o
Decreto 140/2024, do 20 de maio, polo que se establece a estrutura organica da
Conselleria de Economia e Industria

Ultima version

Este decreto entrara en vigor o 1 de xaneiro do 2026, con excepcién do previsto no numero
dous do artigo segundo, que entrara en vigor o mesmo dia da sua publicaciéon no Diario Oficial
de Galicia.

En virtude do disposto na disposicion adicional quinta da Lei 16/2010, do 17 de decembro, de
organizacion e funcionamento da Administracién xeral e do sector publico autonémico de
Galicia, mediante o Decreto 142/2016, do 22 de setembro, procedeuse a transformacién do
Instituto Enerxético de Galicia (Inega) en axencia, mantendo a sua adscricién & conselleria
competente na materia, conforme o establecido na Lei 3/1999, do 11 de marzo.

O Inega ten como obxectivos bdsicos o fomento, o impulso e a realizacidn de iniciativas e
programas de actuacién para a investigacion, o estudo e o apoio das actuaciéns de
coflecemento, desenvolvemento e aplicacion das tecnoloxias enerxéticas, incluidas as
renovables, a mellora do aforro e a eficiencia enerxética, o fomento do uso racional da enerxia
e, en xeral, a éptima xestidén dos recursos enerxéticos nos distintos sectores econémicos de
Galicia, asi como a participacion na xestion e na prestacién, se for o caso, de servizos noutros
campos sinérxicos ao enerxético, de acordo coas directrices do Goberno no dmbito das suas
competencias.

Pola sua parte, a través do Decreto 140/2024, do 20 de maio, polo que se establece a estrutura
organica da Conselleria de Economia e Industria, queda adscrito @ conselleria o organismo
publico CIS Galicia-Centro de Innovacidén e Servizos para a Tecnoloxia e o Desefio, a través da
Direccién Xeral de Planificacién Enerxética e Minas.

CIS Galicia é un centro tecnoldxico que ten, entre as slas misidns, aumentar a capacidade de
innovacion da industria galega, mellorando a sua competitividade a través da xeracién e da
aplicacion de tecnoloxia e cofiecemento. No sistema econdmico global actual, caracterizado
polo seu alto nivel de competitividade, a innovaciéon configirase como un dos valores
estratéxicos e de necesario fomento por parte das administraciéns publicas. Neste contexto, e
conscientes do importante papel que a innovacién desempefia desde o punto de vista
econémico e coa finalidade de reforzar o papel de Galicia como un referente na transicion
enerxética, o desenvolvemento do Polo de Innovacion de Enerxias Marifias e Almacenamento
Enerxético constitue unha iniciativa estratéxica que permitird impulsar o desenvolvemento
tecnoldxico a través da innovacion e a colaboracion entre os distintos axentes do ecosistema

de 1+D+i; empresas, centros de coflecemento, administracions e sociedade, que permitird o
crecemento e o fortalecemento das empresas galegas existentes, asi como a creacién doutras
novas, aumentando asi a riqueza da Comunidade Auténoma e a calidade de vida da cidadania
galega. Para a implantacién desta iniciativa, a zona de Ferrolterra preséntase como o epicentro
idéneo para o desenvolvemento deste. Polo tanto, pola sta importancia para o sector naval
como polas sinerxias que se dan no eido das enerxias renovables e a edlica mariiia, cun papel
destacado das actuaciéns no CIS Galicia.

En todo caso, unha premisa esencial para a axeitada implantacion das politicas da Xunta de
Galicia en materia de innovacion edlica e en renovables, e para o cumprimento dos obxectivos
anteriormente indicados require da existencia dunha adecuada organizacion administrativa que
permita unha actuacion da Administracién Publica mais eficaz e eficiente.

Asemade, a necesidade de potenciar as sinerxias entre o desenvolvemento tecnoléxico, a
innovacion e a eficiencia enerxética no tecido industrial galego xustifica a adscricion do CIS
Galicia ao Instituto Enerxético de Galicia (Inega). Este enfoque garante unha maior integracion
das actividades do centro coa estratexia enerxética da Xunta de Galicia, permitindo que a
xeracion e a aplicacion de tecnoloxia e o cofiecemento promovida polo CIS Galicia contribua de
forma mais efectiva aos obxectivos de sustentabilidade e competitividade industrial.

O Inega, como organismo dedicado ao desenvolvemento, 4 innovaciéon e @ promocién do uso
racional da enerxia e das tecnoloxias enerxéticas renovables, ofrece o marco ideal para
maximizar os recursos e capacidades do CIS Galicia, incrementando o impacto das stas accions
no ambito enerxético.

Esta colaboracion estrutural facilita unha xestion mais eficiente dos proxectos relacionados
coa innovacion tecnoldxica e a enerxia, promovendo o desenvolvemento sustentable e a
competitividade empresarial na comunidade. Asi mesmo, reforza a capacidade de Galicia para

liderar proxectos pioneiros que contriblan & transicidn enerxética e a transformacién
industrial, en consonancia cos obxectivos estratéxicos da Conselleria de Economia e Industria.

En consecuencia, procede modificar os estatutos do Inega e o Decreto 140/2024, do 20 de
maio, para adaptar a sua estrutura organizativa & incorporacién do CIS Galicia, garantindo
unha integracion efectiva e funcional entre ambas as dias entidades.

Por ultimo, engadese unha disposicion adicional décimo primeira no Decreto 140/2024, do 20
de maio, coa finalidade de garantir o correcto exercicio da competencia sancionadora que
corresponde & conselleria competente en materia de industria, en canto as obrigas de
instalacion de infraestruturas de recarga eléctrica, establecidas no artigo 15 da Lei 7/2021, do
20 de maio, de cambio climatico e transicion enerxética; asi como, no relativo & ausencia de
inscricion no listado de puntos de recarga xestionado polas comunidades auténomas e de
comunicacion da informacion que remitiran os prestadores de servizos de recarga enerxética
as comunidades auténomas, en virtude do previsto no artigo 48.3 da Lei 24/2013, do 26 de
decembro, e na Orde TED/445/2023, do 28 de abril.

Na sua virtude, por proposta da conselleira de Economia e Industria e logo de deliberacién do
Consello da Xunta de Galicia na sua reunién do dia vinte e sete de outubro de dous mil vinte e
cinco,

DISPONO:

Artigo primeiro. Modificacion do Decreto 142/2016, do 22 de setembro, polo que se
modifican as normas reguladoras do Instituto Enerxético de Galicia e se aproban os
estatutos da Axencia Instituto Enerxético de Galicia

Un. Modificase o artigo 21 dos estatutos da Axencia Instituto Enerxético de Galicia, que
queda redactado como sigue:

«Artigo 21. Estrutura organizativa

1. A Axencia Instituto Enerxético de Galicia estruturase internamente nos seguintes
departamentos e areas:

a) A Xerencia, da cal depende o Departamento de Coordinacion de Eficiencia Enerxética no
Sector Publico.

b) O Departamento de Enerxia, do cal dependen a Area de Enerxias Renovables e a Area de
Aforro e Eficiencia Enerxética.

2. Queda adscrito & Axencia Instituto Enerxético de Galicia o organismo CIS Galicia-Centro
de Innovacion e Servizos para a Tecnoloxia e o Desefio».

Dous. Modificase a letra q) do ndmero 1 do artigo 23 dos estatutos da Axencia Instituto
Enerxético de Galicia, que queda redactada como segue:

«q) A direccién, coordinacion e supervision das actuacions do CIS Galicia-Centro de
Innovacidn e Servizos para a Tecnoloxia e o Desefio».

Tres. Engadese a letra r) ao numero 1 do artigo 23 dos estatutos da Axencia Instituto
Enerxético de Galicia, que queda redactada como segue:

«r) Calquera outra que lle encomende a Direccién da axencia no desenvolvemento das
competencias desta».

Catro. Modificase o numero 2 do artigo 23 dos estatutos da Axencia Instituto Enerxético de
Galicia, que queda redactado como segue:

«2. O Departamento de Enerxia contara coas seguintes dreas con nivel orgdnico de xefatura
de servizo:

a) Area de Enerxias Renovables, & cal corresponden todos os aspectos do estudo, proxecto,
desenvolvemento e xestidn técnica das actuacions en materia de enerxias renovables e
doutras alternativas enerxéticas.

b) Area de Aforro e Eficiencia Enerxética, a cal corresponden todos os aspectos do estudo,
do proxecto, do desenvolvemento e da xestidn técnica das actuaciéons en materia de aforro e
eficiencia enerxética en todos os sectores.

Asemade, dependendo funcionalmente do departamento de Enerxia e con nivel organico de
xefatura de servizo, o CIS Galicia-Centro de Innovacién e Servizos para a Tecnoloxia e o
Desefio contara cun ou cunha responsable do centro, que exercera as funciéons relativas ao
impulso da innovacidon no marco da sua adscricion ao Inega, e garantira o alifnamento destas
coas estratexias e obxectivos en materia enerxética e de innovacion tecnoldxica da Xunta de
Galicia».

Cinco. Engadese un novo artigo 23.bis, coa seguinte redaccién:
«Artigo 23.bis. O CIS Galicia-Centro de Innovacidn e Servizos para a Tecnoloxia e o Desefio

1. O CIS Galicia-Centro de Innovacién e Servizos para a Tecnoloxia e o Desefio exercera, entre
as suas funcidns, as seguintes:

a) Ofrecer servizos especializados a empresas: asistencia técnica, mellora de procesos,
desenvolvemento de software tecnoloxico e industrial, control de calidade e ensaios de
materiais e produtos, etc.

b) Participacion en proxectos en colaboracidn con empresas, como partners tecnoloéxicos.

c) Promover a transferencia de tecnoloxia e cofiecemento nos seus ambitos de
especializacion a través da innovacién, actuando como ponte para acelerar a implantacion
das novas tecnoloxias facilitando a colaboracién entre a cuadrupede hélice do sistema de
[+D+i.

d) Asesoramento tecnoldxico, ofrecendo servizos de formacién e consultaria técnicas,
estudos de viabilidade e programas de formacion especializados no sector industrial e
enerxético e, fomentar que a Comunidade Auténoma sexa un referente global na xeracién de
coflecemento, creacidon de solucions innovadoras e a formacion de profesionais altamente
cualificados neste campo.

e) ldentificar areas tecnoloxicas prioritarias.
f) Difusion de cultura e cofiecemento tecnoloxica.

g) Formacion tecnoldxica especializada.

h) Desenvolvemento, a través do uso das novas tecnoloxias, solucidons sustentables e
innovadoras para as enerxias marifias e o almacenamento enerxético promovendo a
investigacion, a transferencia a través da innovacién tecnoloxica.

i) Promover a explotacién industrial das tecnoloxias desenvolvidas por iniciativa do propio
centro ou por outros centros publicos ou privados.

j) Participar a nivel nacional e internacional cos distintos axentes do ecosistema en
proxectos estratéxicos de innovacion tecnoldxica, especialmente en areas claves como as
enerxias renovables, a industria 4.0 ou a dixitalizacion, colaborando asi na obtenciéon de
retornos tecnoldxicos e industriais 6ptimos na rexion.

k) Facilitar a colaboracién publico-privada promovendo sinerxias entre administracions,
empresas e centros tecnoldxicos para impulsar proxectos innovadores.

1) Apoiar na xestion de incentivos para a implantacion de proxectos de enerxias renovables e
de eficiencia enerxética.

m) Realizar un seguimento e xestidon dos proxectos do ambito enerxético, especialmente
daqueles financiados con fondos europeos.

n) Prestar apoio e asesoramento técnico no eido das enerxias renovables, especialmente nas
enerxias marifias, & Oficina Econdmica da Xunta de Galicia.

o) Calquera outra que lle encomende a Direcciéon da axencia no desenvolvemento das
competencias desta.

2. En concreto, como eixo do Polo de Innovaciéon de Enerxias Marifias e Almacenamento de
Enerxia, exercera as seguintes funcions:

a) Contribuir a que Galicia sexa un epicentro internacional na innovacion, desenvolvemento e
aplicacion de tecnoloxias avanzadas en enerxias marifias e almacenamento enerxético.

b) Aproveitar o potencial das costas galegas para as enerxias renovables dunha maneira
xusta, garantindo a coexistencia de actividades e maximizando os retornos destes proxectos
sobre a contorna, mediante o investimento en soluciéns sustentables e innovadoras que
potencien a competitividade tecnoldéxica da rexién e lle permitan acadar un mellor
posicionamento industrial no eido das enerxias renovables.

c) Promover a competitividade da industria galega das enerxias marifias e o almacenamento
enerxético, para levar a cabo de maneira eficiente e fiable as actividades necesarias nesta
industria ao longo de todo o seu ciclo de vida, potenciando as capacidades do tecido
empresarial e de cofiecemento, asi como impulsar o ecosistema emprendedor neste sector.

d) Impulsar o papel das enerxias renovables marifias na reducién das emisions de CO2, e en
concreto, contribuir & consecucién dos obxectivos de Galicia de ser neutra en carbono en
2050.

e) Calquera outra que lle encomende a Direccién da axencia no desenvolvemento das
competencias desta».

Artigo segundo. Modificacién do Decreto 140/2024, do 20 de maio, polo que se establece a
estrutura organica da Conselleria de Economia e Industria

Un. Modificase a letra b) do nimero 2 do artigo 3, que queda redactado como segue:

«b) O CIS Galicia-Centro de Innovacion e Servizos para a Tecnoloxia e o Desefio, a través da
Axencia Instituto Enerxético de Galicia».

Dous. Engadese unha disposicion adicional décimo segundo coa seguinte redaccion:

Disposicion adicional undécima. Competencia sancionadora en materia de instalaciéns e
servizos de recarga enerxética de vehiculos

1. A competencia sancionadora da Xunta de Galicia, no relativo ao cumprimento das obrigas
establecidas nos artigos 15 da Lei 7/2021, do 20 de maio, de cambio climatico e transicién
enerxética, e 48.3 da Lei 24/2013, do 26 de decembro, do sector eléctrico, en relacion coas
instalacions e os servizos de recarga enerxética de vehiculos, exercerase pola conselleria
competente en materia de industria.

2. No tocante as obrigas de instalacién de puntos de recarga eléctrica, a competencia
sancionadora exercerase de conformidade co establecido na Lei 34/1998, do 7 de outubro, do
sector dos hidrocarburos, e no Decreto 45/2015, do 26 de marzo, polo que se regula o
procedemento integrado para a implantacion de instalacions de distribucion polo miudo de
produtos petroliferos, a sua posta en funcionamento e se determinan os 6rganos
competentes para o exercicio da potestade sancionadora en materia de hidrocarburos.

3. No que respecta as obrigas de inscricion na listaxe de puntos de recarga, a competencia
sancionadora exercerase de acordo coa Lei 24/2013, do 26 de decembro, do sector eléctrico,
e conforme o establecido no Decreto 232/2006, do 23 de novembro, polo que se distrible a
competencia para o exercicio da potestade sancionadora entre os 6rganos da Conselleria de
Innovacién e Industria e se determinan normas de tramitacién dos procedementos
sancionadores nas materias da sua competencia.

Disposicién adicional primeira. Referencias & Axencia Instituto Enerxético de Galicia

As referencias feitas nos estatutos da Axencia Instituto Enerxético de Galicia & «axencia»
entenderanse referidas tamén aos organismos adscritosa esta, cando sexa compatible coa
natureza e funcions destes ultimos.

Disposicién adicional segunda. Habilitacion de créditos

A Conselleria de Facenda e Administracion Publica realizara as modificacions e as
habilitacidons orzamentarias precisas para o cumprimento do previsto neste decreto.

Disposicion adicional terceira. Adscricién do CIS Galicia-Centro de Innovacion e Servizos
para a Tecnoloxia e o Desefio

1. A Axencia Instituto Enerxético de Galicia asumira o control, a xestion e a administracion
do CIS Galicia-Centro de Innovacion e Servizos para a Tecnoloxia e o Desefio.

2. A Axencia Instituto Enerxético de Galicia asumird as funciéns e as competencias do CIS
Galicia-Centro de Innovacidn e Servizos para a Tecnoloxia e o Desefio e subrogarase en
todas as relacions xuridicas, bens, dereitos e obrigas derivadas do exercicio das ditas
competencias.

3. O persoal funcionario do CIS Galicia-Centro de Innovacidn e Servizos para a Tecnoloxia e o
Desefio sera igualmente asumido pola Axencia Instituto Enerxético de Galicia, da que
dependera organica e funcionalmente a través das suas unidades de estrutura, mantendo os
mesmos dereitos e condiciéns funcionais.

4. Autorizase a persoa titular da Direccién da axencia, por proposta da persoa titular da
xerencia desta, para adscribir os postos de persoal funcionario do CIS Galicia-Centro de
Innovacidn e Servizos para a Tecnoloxia e o Desefio @ Axencia Instituto Enerxético de Galicia.

Disposicion adicional cuarta. Integracion dos servizos tecnoldxicos da Axencia Instituto
Enerxético de Galicia na Axencia para a Modernizacién Tecnoldxica de Galicia

1. A determinacién dos servizos, recursos econdémicos e orzamentarios dedicados as TIC por
parte do Instituto Enerxético de Galicia (Inega) que se transferirdn & Axencia para a
Modernizacion Tecnoldxica de Galicia (Amtega) concretaranse no correspondente acordo de
traspaso entre as ditas axencias.

2. As unidades e postos de traballo con nivel organico inferior a servizo, que se detallen no
acordo de traspaso a que se refire o punto anterior, manteranse coas caracteristicas e
competencias que figuraban na anterior estrutura organica ata que o dito acordo se faga
efectivo, momento en que quedardn adscritos aos érganos da estrutura orgdnica da Axencia

para a Modernizacion Tecnoléxica de Galicia previstos nos seus estatutos, segundo se
dispoifia por resolucion do érgano competente en materia de emprego publico, por proposta
da Direccién da Amtega».

Disposicién transitoria unica. Expedientes en tramitacion

Os procedementos iniciados polo CIS Galicia-Centro de Innovacién e Servizos para a
Tecnoloxia e o Desefio con anterioridade 4 entrada en vigor deste decreto e non resoltos na
devandita data, seran resoltos polo drgano competente da Axencia Instituto Enerxético de
Galicia, de acordo coa atribucion do exercicio de competencias correspondente.

Disposicion derrogatoria Unica. Derrogacién normativa

Quedan derrogadas cantas disposicions de igual ou inferior rango se opofian ao disposto
neste decreto.

Disposicién derradeira primeira. Desenvolvemento normativo

Autorizase a persoa titular da Conselleria de Economia e Industria para ditar as disposicions
precisas para o desenvolvemento deste decreto.

Disposicion derradeira segunda. Entrada en vigor

Este decreto entrard en vigor o 1 de xaneiro do 2026, con excepcién do previsto no nimero
dous do artigo segundo, que entrara en vigor o mesmo dia da sua publicaciéon no Diario
Oficial de Galicia.

Santiago de Compostela, vinte e sete de outubro de dous mil vinte e cinco

Alfonso Rueda Valenzuela

Presidente

Maria Jesus Lorenzana Somoza

Conselleira de Economia e Industria

